
GOUVÈNÈ CUOMO ANONSE PLIS PASE $50 MILYON DOLA POU KA BAY SÈVIS 

A DOMISIL POU GRANMOUN AJE YO  
 

Finansman sa Pral Sipòte Granmoun Aje yo pou Kapab Rete Endepandan; Redwi 
Depandans sou Asistans Medikal (Medicaid) 

 
 
Gouvènè Andrew M. Cuomo te anonse jodi a ke yo te distribiye plis pase $50 milyon 
dola bay 59 Ajans Rejyonal pou Vyeyès ki baze nan konte yo, pou kapab ede 
granmoun aje New York yo rete lakay yo ak nan kominote yo chwazi yo. Finansman sa, 
ke yo mete disponib atravè Pwogram Sèvis A Domisil Elaji pou Granmoun Aje yo, pral 
ede bay maksimòm endepandans epi anpeche nivo swen sante ki twò modèn epi ki pi 
chè pou granmoun aje yo – depans ke souvan Asistans Medikal (Medicaid) konn sipòte. 
 
“Finansman sa pral ede plis granmoun aje nan New York rete lakay yo, epi viv ak tout 
endepandans ak dinyite yo,” se sa Gouvènè Cuomo te deklare. “Nan fè patenarya ak 
gouvènman lokal yo ki atravè eta a, nou pral kapab bay sèvis ki pou sipòte jefò sa yo 
epi ede amelyore kalite global lavi gramoun aje yo nan chak kwen nan eta a.”  
 
Pworam sèvis a domisil sa se yon inisyativ swen sante ki administre ka yo e ki baze sou 
kominote an, ki te kreye pou sèvi granmoun aje yo ki gen pwoblèm pou fonksyone 
nòmalman, ki pa gen gwo salè men ki poko elijib pou resevwa Asistans Medikal 
(Medicaid), epi ki bezwen asistans pou kapab rete an sekirite nan kominote an ak yon 
kalite lavi ki akseptab. Pwogram sa se yon patenarya ant leta ak konte yo; angajman 
$50.1 milyon dola leta a pral jenere $16 milyon dola adisyonèl nan finansman ki soti nan 
konte yo, ak an plis $1.8 milyon dola ki soti nan kontribisyon dirèk patisipan pwogram 
lan yo. 
 
Anviwon 70,000 granmoun aje nan New York pral benefisye de pwogram sa:  

 Capital Region: $4,062,374 

 Central NY: $2,823,485 

 Finger Lakes: $4,717,963 

 Long Island: $9,779,588 

 Mid-Hudson: $7,824,940 

 Mohawk Valley: $2,169,488 

 Vil New York: $24,210,751 

 North County: $2,166,246 

 Southern Tier: $2,764,112 

 Western NY: $5,570,365 



 
W’ap jwenn lis konplè rekonpans pa konte yo ki disponib sou sitwèb Biwo Eta New York 
pou Vyeyès.  
 
Pwogram lan pral bay sèvis ki pa sèvis medikal, epi sipòte gramoun aje yo ki bezwen 
èd pou aktivite bazik jounalye yo, oubyen ki bezwen asistans pou fè makèt, kwit manje, 
oubyen peye fakti yo. Tout moun ki enskri yo ap resevwa kowòdinasyon pou swen 
sante, epi lè sa apwopriye, yo kapab resevwa sipò adisyonèl, ki enkli sipò pou moun 
k’ap bay swen yo, ki gen responsabilite pou ede granmoun aje yo rete an sekirite nan 
kominote an. 
 
Pou kapab elijib pou pwogram lan, moun yo dwe genyen pou pi piti 60 an, yo pa dwe 
elijib pou resevwa sèvis ki menm jan nan lòt pwogram gouvènman yo, tankou Asistans 
Medikal (Medicaid), epi yo dwe kapab viv an sekirite nan kominote an. Pwogram lan pa 
ekzije pou genyen bezwen medikal ki rekòmande pa yon preskripsyon doktè, oubyen ki 
enkli revni oswa resous kòm kritè elijibilite, eksepte ke yon kliyan pa dwe ap resevwa 
oubyen elijib pou Asistans Medikal (Medicaid). 
 
Senatè Sue Serino, ki se Prezidan Komite Pèmanan Sena pou Vyeyès, te deklare, 
“Lokalite nou yo benefisye dirèkteman lè granmoun aje nou yo jwenn mwayen pou vyeyi 
kote yo ye a, lakay yo nan kominote yo kote yo te pase tout lavi yo ap konstwi. Ak yon 
popilasyon granmoun aje ki ap ogmante sèlman, nou gen yon responsabilite ijan pou 
nou ede Nouyòkè ki pi aje yo kenbe endepandans yo epi evite fè gwo depans pou 
lojman prematire nan mezon retrèt yo. Envesti nan pwogram enpòtan sa pral ete konte 
yo ki atravè eta a fè sa vin tounen yon reyalite, nan bay sipò inestimab a moun k’ap 
vyeyi nan kominote yo an ansanm ak fanmi yo.” 
 
Steven Cymbrowitz, ki se Manm Asanble, Prezidan Asanble Komite Vyeyès Eta 
New York lan, te deklare, “Gen plis pase 3.7 milyon granmoun aje k’ap viv nan Eta 
New York, e popilasyon an ap ogmante. Inisyativ sa bay tip sèvis sipò ke anpil nan nou 
konsidere kòm gratis. Laplipa granmoun aje yo pa bezwen nivo swen sante kalifye ke 
yo bay nan paramèt enstitisyonèl yo tankou nan mezon retrèt yo. Pwogram lan evite 
lojman prematire nan mezon retrèt yo, epi ede Nouyòkè ki pi aje yo kenbe 
endepandans yo.” 
 
Greg Olsen, ki se Direktè pa Enterim Biwo Eta New York pou Vyeyès, te deklare, 
“Mwen aplodi lidèchip Gouvènè Cuomo an pou priyorize pwogram lan. Pwogram lan 
pèmèt dè dizèn milye Nouyòkè ki pi aje yo pou yo kenbe endepandans yo nan ba yo 
sèvis ki enpòtan lakay yo. Pwogram sa ekonomize lajan leta nan redwi depandans sou 
Asistans Medikal (Medicaid), li sipòte dè milyon moun marye ak fanmi yo ki bay moun 
yo renmen yo sipò chak jou, epi li bay sèvis ki a yon pri abòdab kote Nouyòkè ki pi aje 
yo vle sa, lakay yo ak nan kominote yo.” 
 
Ann Marie Cook, ki se Prezidant ak CEO Lifespan of Greater Rochester Inc., te 
deklare, “Nou konnen granmoun aje yo vle rete lakay yo ak nan kominote yo osi lontan 
ke posib. Inisyativ sa bay sipò a domisil ki pral ede granmoun aje yo kenbe 
endepandans yo, rete lakay yo epi rete yon manm aktif nan kominote yo an. Lifespan 

fyè pou li kanpe ansanm ak Gouvènè Cuomo pou sipòte pwogram enpòtan sa.” 
 
Michael Romano, ki se Prezidan Asosiyasyon pou Vyeyès nan New York epi 
Direktè Biwo Vyeyès Konte Oneida, te deklare, “Pwogram sa se yon bèl ekzanp de 
yon patenarya piblik prive ki ap favorize resous leta ak resous lokal yo, ansanm ak 
kontribisyon patisipan yo pou kapab atenn yonn nan dezi granmoun aje yo ansanm ak 
fanmi yo – ki se kenbe endepandans yo nan pwòp kay yo ak nan kominote yo. Nou 
remèsye lidèchip Gouvènè Cuomo an ki pral ede dè milye fanmi, epi se yon lòt ekzanp 
briyan ki montre kisa New York ap fè de byen.” 

